
Ватӑлма та вӑхӑт ҫук 

 

Кам хăять-ха ватăлатпăр-çке теме, 

Кам васкать-ха кун-çул вĕçĕ патнелле. 

Пурнас марччĕ ватлăха кĕтсе ларса, 

Пурăнасчĕ кашни куншăн савăнса. 

Ватлăх ман пата пымашкăн шут тытсан 

Асăрхатăр эпĕ ватă маррине, 

Тĕрĕслетĕр вăйăм-халăм мĕнлине, 

Шута илтĕр чунăм çамрăк пулнине. 

Ман çумра халь ĕçпе юрă пĕрле чух, 

Ватлăха аса илме те вăхăт çук.  

Ман çумра халь пикесем йăл кулнă чух, 

Кулянма та, ватăлма та вăхăт çук. 

